
Twm o'r Nant





DAU FYWYD.





(Alaw—"Rodney.")






Y puraidd Robert Parri,[1]

Maddeuwch imi 'mod

Yn awr yn cynnyg gyrru canu,

I geisio clymu clod

I chwi, sy'n byw mewn llawnder,

A'ch pleser, yn eich Plas,

Gyda'ch meibion yn heddychlon,

Heb unrhyw galon gas;

Teulu ydych hoew wladaidd,

Yn byw'n ddifalch ac yn ddofaidd,

Nid hel "Meistr" ac ymestyn,

A champ-godi a chwympo gwedy'n;

Wrth fyw'n gytun at ddaioni

Fe ddaeth mawrhydi i'ch rhan:

Eigion rhediad ac anrhydedd

Yw'ch mawredd yn eich man;

Mae eich maesydd, wych rymusiant,

A'ch 'nifeiliaid, i chwi'n foliant;

Ychen, defaid, a cheffylau,

A da blithog, laethog lwythau;

Pob angenrheidiau 'n rhadus,

A threfnus yma a thraw,





	↑ Cerdd a wnaeth T. Edwards, o’r Nant, i Robert Parry Plas yn Green, i ofyn gwlan.

